
Bu fikirləri Milli Məclisin deputatı, 
siyasi elmlər doktoru, professor Elman 
Nəsirov Azərbaycan Respublikasında 
iqtisadi siyasətin və iqtisadi islahatların 
yeni idarəetmə çərçivəsinin yaradılması-
na münasibət bildirərkən dedi.

Deputat qeyd etdi ki, Azərbaycanda 
son 20 ildə aparılan genişmiqyaslı sosial-
iqtisadi quruculuq prosesi, infrastruktu-
run müasirləşdirilməsi, insan kapitalının 
inkişafı hazırda əldə edilmiş sosial rifah 
göstəricilərinin başlıca hərəkətverici 
qüvvələri olub. Bu, fərmanda da öz əksini 
tapıb. Ötən dövr ərzində ölkəmiz zəruri 
infrastruktur və institusional inkişaf 
göstəriciləri üzrə beynəlxalq reytinqlərdə 
xeyli irəliləyib və milli iqtisadiyyatın 
rəqabət qabiliyyəti dəfələrlə yüksəlib. 
Bunu beynəlxalq reytinq agentliklərinin 
hazırladıqları hesabatlar da təsdiləyir. 
Ümumi daxili məhsulun həcminin 3 
dəfədən çox artması, vətəndaşların həyat 
səviyyəsinin nəzərə çarpacaq dərəcədə 
yaxşılaşması qazanılan uğurlardan xəbər 
verir: “Dövrün tələblərini nəzərə alsaq, 
deyə bilərəm ki, Azərbaycanda iqtisadiy-
yatın tənzimlənməsi və inkişaf dina-
mikasının artırılması üçün yeni baxışa, 
fəlsəfəyə ehtiyac var. Bu baxımdan, 

Maliyyə Sabitliyi Şurasının ləğv edilib, 
əvəzində İqtisadi Şuranın yaradılması 
vaxtında verilmiş bir qərardır”.

Deputat daha sonra bildirdi ki, son 
illərdə dünya iqtisadiyyatında potensial 
iqtisadi artım templərinin aşağı düşməsi, 
xüsusilə, bu ilin mart ayından başlanan 

koronavirus pandemiyası və onunla 
əlaqədar əksər ölkələrdə iqtisadi tənəzzül, 
iş yerlərinin öz fəaliyyətini dayandırması, 
istehsalın kəskin azalması Azərbaycan 
iqtisadiyyatı qarşısında da yeni strate-
ji siyasət çağırışları yaradıb. Belə bir 
vaxtda iqtisadi siyasətin və iqtisadi 
islahatların yeni idarəetmə çərçivəsinin 

yaradılması çox vacib və vaxtında atılan 
addım idi. Növbəti onillikdə ölkəmizdə 
sosial-iqtisadi rifahın yüksəldilməsi üçün 
iqtisadiyyatın ikiqat artımının təmin 
edilməsi istiqamətində qarşıda duran baş-
lıca strateji çağırışların sənəddə öz əksini 
tapması da bundan xəbər verir. Xüsusilə, 

postpandemiya dövründə iqtisadiyyatın 
illik artım tempinin yüksəldilməsi üçün 
onun yeni mexanizmlərinin formalaşdırıl-
ması və inkişaf etdirilməsi və digər stra-
teji vəzifələrin icrasının təmin olunması 
zərurəti meydana çıxır. 

E.Nəsirov 2016-cı ildə Maliyyə 
Sabitliyi Şurasının yaradılmasını  dünyada 

və ölkədəki yeni iqtisadi situasiya ilə 
bağlılığını diqqətə çatdıraraq bildirib ki, 
o zaman yaşanan qlobal iqtisadi böhran 
və dünya bazarlarında neftin qiymətinin 
düşməsi, Azərbaycanda iki dəfə yaşanan 
devalvasiya və milli valyutanın sabitliyi 
üçün yaranmış təhlükə hökuməti sərt 
tədbirlər görməyə vadar edirdi. Dövlət 
başçısının fərmanı ilə yaradılan və geniş 
səlahiyyətlər verilən Maliyyə Sabitliyi 
Şurasının əsas missiyası, adından da 
göründüyü kimi, makroiqtisadi və maliyyə 
sabitliyinin qorunub saxlanmasına nail 
olmaq idi. Aradan keçən müddət ərzində 
qurum üzərinə düşən missiyanı yerinə 
yetirdi.

Koronavirus pandemiyasının dün-
ya iqtisadiyyatına gözləniləndən daha 
çox zərər vurduğunu deyən E.Nəsirov 
Azərbaycan iqtisadiyyatının da bu bəladan 
təsirsiz ötüşmədiyini də bildirdi: “Son 7 
ayın hesablamaları onu göstərir ki, ümumi 
daxili məhsulda 2,8 faiz enmə müşahidə 
olunub. Bir çox ölkələrdə bu göstərici 
daha yüksəkdir. Mövcud şərtlər ölkədə 
iqtisadi siyasətin yeni strateji idarəetmə 
çərçivəsini tələb edir. Prezidentin fərmanı 
ilə İqtisadi Şuranın yaradılması da məhz 
bununla bağlıdır. İqtisadi siyasətin yeni 
idarəetmə çərçivəsi postpandemiya 
dövründə ölkənin sosial-iqtisadi inkişa-
fının sürətləndirilməsini və milli iqtisa-
diyyatın müasirləşdirilməsini hədəfləyən 
strategiyanın formalaşdırılmasını, xüsusilə 
onun vacib hissəsi olan iqtisadi islahatlar 
proqramının hazırlanmasını və uğurla 
həyata keçirilməsini təmin etməlidir”.

Söhbəti qələmə aldı: 
Əliqismət BƏDƏLOV, 

“Xalq qəzeti”

İqtisadi Şuranın yaradılması günün tələbidir
– Hesab edirəm ki, cənab 

Prezidentin fərmanı ilə 
İqtisadi Şuranın yaradılması 
çağdaş dövrümüzün tələbidir 
və ölkə iqtisayyatının daha 
sürətli və davamlı inkişafı 
üçün mühüm əhəmiyyət kəsb 
edir. Təqdirəlayiq haldır ki, 
yeni qurumun dövlətimizin 
başçısının qarşıya qoydu-
ğu vəzifələri uğurla yerinə 
yetirmək üçün bütün təşkilati, 
iqtisadi və maliyyə imkanları 
var.

Qeyd etmək lazımdır ki, 
İqtisadi Şuranın yaradılma-
sında məqsəd ölkəmizdə 
makroiqtisadi və maliyyə 
sabitliyinin qorunması, daha 
dayanıqlı və inklüziv iqtisadi 
artım mənbələrinin yaradıl-
ması, xüsusilə özəl investisi-
yaların, o cümlədən, birbaşa 
xarici investisiyaların cəlb 
olunmasını təmin etməkdir. 

Düşünürəm ki, Azərbaycanda 
investisiya mühitinin ciddi 
surətdə yaxşılaşdırılma-
sı ölkəmizin beynəlxalq 
rəqabət qabiliyyətini xeyli 
gücləndirəcək. Son nəticədə 
isə əhalinin sosial-iqtisa-
di rifah səviyyəsi daha da 
yüksələcək.

Gəlin son 17 ildə Prezi-
dent İlham Əliyevin müdrik 
liderliyi ilə ölkəmizdə həyata 

keçirilən iqtisadi siyasətin 
mahiyyətinə qısa nəzər 
yetirək. Bu illər ərzində 
Azərbaycanda neft strategi-
yasının məntiqi davamı ola-
raq qeyri-neft sektoru sürətlə 
inkişaf edib. Ölkəmizdə çox 
sayda emal müəssisələri 
yaradılıb, yeni iş yerləri açılıb. 
Bu dövrdə, eyni zamanda, iri 
infrastruktur layihələri uğurla 
icra olunub. Ümumi daxili 

məhsulun həcmi 3 dəfədən 
çox artıb, vətəndaşların həyat 
səviyyəsi nəzərəçarpacaq 
dərəcədə yaxşılaşıb. 

Prezident İlham Əliyevin 
uğurlu idarəçiliyi sayəsində 
təkcə pandemiya dövründə 
insanların sağlamlığının 
qorunması ilə yanaşı, sosial 
müdafiəsinin gücləndirilməsi, 
iqtisadi dayanıqlığın təmin 
olunması istiqamətində 

mühüm addımlar atılıb. 
Azərbaycan vətəndaşları 
bunu görür, müşahidə edir və 
yüksək dəyərləndirirlər. 

Sonda bir daha vur-
ğulamaq istəyirəm ki, 
hazırkı əlverişsiz qlobal 
mühitdə Azərbaycanın əsas 
məqsədi son illər ərzində 
əldə edilmiş sosial-iqtisa-
di rifah səviyyəsinin aşağı 
düşməsinə imkan verməmək 
və postpandemiya dövründə 
iqtisadiyyatın artım tempi-
nin yüksəldilməsi üçün yeni 
mexanizmlər yaratmaqdır. 
Dövlətimizin başçısının 
fərmanı ilə Azərbaycan Res-
publikasının İqtisadi Şura-
sının yaradılması da məhz 
bununla bağlıdır.

Qələmə aldı: 
M.HACIXANLI, 

“Xalq qəzeti”

Sumqayıt Kimya Sənaye Parkı ölkənin 
ixrac imkanlarını genişləndirəcək

Hazırda Sumqayıt Kimya Sənaye Parkında 
məhsul istehsalı və ixracı istiqamətində müsbət 
dinamika mövcuddur. Ümumilikdə, 2019-cu 
ildə bu Sənaye Parkında 823 milyon manatlıq 
məhsul istehsal edilib ki, bunun da 276 milyon 
manatı –təqribən 33 faizi ixrac olunub. 2020-ci 
ilin ilk 6 ayı ərzində 534 milyon manatlıq məhsul 
istehsalı ilə Sumqayıt Kimya Sənaye Parkının 
ölkə sənayesinin qeyri-neft sektorunda (5,7 
milyard manat) xüsusi çəkisi 9,3 faiz, 182 milyon 
manatlıq ixracla ölkə üzrə qeyri-neft sənaye 
məhsullarının ixracında (910 milyon manat) 
xüsusi çəkisi 20 faiz təşkil edib. Bu gün parkda 
fəaliyyət göstərən müəssisələrdə 5500-dən çox 
insan daimi işlə təmin olunub.

Təbii ki, perspektiv olaraq həm idxaldan 
asılılığın aradan qaldırılmasında, həm də ixrac 
imkanlarının genişləndirilməsində SKSP-nin ro-
lunun bundan sonra da artacağı gözlənilir. Sənaye 
Parkında yeni müəssisələrin istifadəyə verilməsi 
və burada Peşə Təhsili Mərkəzinin fəaliyyətə 

başlaması da SKSP-nin innovativ məhsulların 
istehsalını da həyata keçirəcəyindən xəbər verir. 
Bu da qeyri-neft sektorunda müqayisəli məhsul 
istehsalının artması deməkdir. Bu, həmçinin yerli 
məhsulların bazara çıxarılmasına, idxaldan asılı-
lığın aradan qaldırılmasına və valyutanın ölkədə 
qalmasına imkan yaradır. 

Onu da qeyd edim ki, həm pandemiya, həm 
də postpandemiya dövründə yerli istehsalın 
dəstəklənməsi Azərbaycan üçün prioritetdir. 
COVİD-19-la mübarizə şəraitində iqtisadi siyasət 
və islahatlar davam etdirilir. Bu zaman reallaşdı-
rılan islahatların əsas məqsədi qeyri-neft sektoru-
nun inkişafı və iqtisadiyyatın şaxələndirilməsidir. 
Belə şərait isə Azərbaycanın postpandemiya 
dövründə iqtisadi fəallığı qısa zamanda əldə 
edəcəyi əminliyi yaradır. 

Vüqar BAYRAMOV,  
Milli Məclisin deputatı

Dövlət iqtisadi sahədə 
peşəkar kadrlara üstünlük verir

Deputat qeyd edib ki, 
Azərbaycan müstəqillik qaza-
nandan sonra bütün sahələrdə 
olduğu kimi, iqtisadi sahədə də 
mühüm nailiyyətlər əldə etmişdir. 
Prezident İlham Əliyev tərəfindən 
iqtisadiyyatın şaxələndirilməsi 
istiqamətində həyata keçirilən 
ardıcıl tapşırıqların verilməsi iq-
tisadiyyatın dayanıqlılığını təmin 
etməkdədir. 21 dekabr 2011-ci 
il tarixli 548 nömrəli fərmanla 
Sumqayıt Kimya Sənaye Parkının 
yaradılması bu şəhəri, nəinki 
Azərbaycanda, bütövlükdə 
Cənubi Qafqazda ikinci sənaye 
mərkəzinə çevirmişdir. Misal 

üçün qeyd edək ki, 2019-2020-
ci illərdə bir milyard manatdan 
artıq məhsul istehsal edilib və 
bunun da təqribən, 33 faizi ixrac 
olunub. Bu da, öz növbəsində, 
Azərbaycan iqtisadiyyatında 
Sumqayıt Kimya Sənaye Parkının 
xüsusi yerinin olduğunun bariz 
nümunəsidir. Hazırda həmin par-
kın ərazisində fəaliyyət göstərən 
müəssisələrdə altı minə yaxın 
insanın daimi işlə təmin olunması 
sosial sahədə də rifahın yaxşılaş-
masına köməklik göstərir. 

M.Əfəndiyev deyib ki, nəzərə 
alsaq ki, iqtisadi siyasətin əsas 
hədəfi ölkədaxili tələbatın yerli 
istehsal vasitəsi ilə təmin olunma-
sını, habelə Azərbaycanda isteh-
sal olunan malların ixracını təşkil 
etmək, Azərbaycan brendinin 

dünya bazarlarında qərarlaşması 
və yer tutmasını təmin etməkdir 
və bu istiqamətdə atılmış 
addımların yaxın vaxtlarda 
müsbət nəticələrini görəcəyik. Bu 
baxımdan, dövlət başçısının Peşə 
Təhsili Mərkəzinin yaradılmasına 
dəstəyi iqtisadiyyatın inkişafında 
peşəkar insan resusrlarının çoxal-
masının vacibliyini göstərir. Eyni 
zamanda burada yeni iş yerlərinin 
yaradılması, gənc nəslin xüsusi 
peşəyə sahiblənərək özlərinə 
asanlıqla konkret iş tapması 
Azərbaycan vətəndaşının həyat 
şəraitinin daha da yüksəlməsində 
əsaslı rol oynayacaqdır. 

Anar TURAN, 
“Xalq qəzeti”

Biz tərəddüd etmədən  
Türkiyəni dəstəkləyirik və 

dəstəkləyəcəyik

 Ulu öndərimiz Heydər 
Əliyevin müdrik kəlamında 
deyildiyi kimi, biz “Bir millət, 
iki dövlətik”. Həqiqətən, 
belədir. Bunu ötən illərin 
təcrübəsi, yaşananları da bir 
daha açıq şəkildə təsdiqləyir. 
Harada Azərbaycan olubsa, 
orada Türkiyə olub, hara-
da Türkiyə olubsa, orada 
Azərbaycan. Azərbaycanın 
sevinci Türkiyənin, Türkiyənin 
uğuru Azərbaycanın uğuru 
olub, Azərbaycanın kədəri 
Türkiyənin, Türkiyənin acısı 
Azərbaycanın acısı olub. 

Azərbaycan illərdir qardaş 
ölkənin milli təhlükəsizliyi 
üçün ciddi təhdid yaradan 
qanlı terrorla mücadiləsində 
Türkiyənin yanında yer 
alıb, onu birmənalı şəkildə 
dəstəkləyib, qardaş Türkiyə isə 
hələ də ədalətli həllini tapma-
yan Qarabağ münaqişəsinin 
həllində Azərbaycana var gücü 
ilə dəstəyini verib, onu müdafiə 
edib. Ümumiyyətlə, Azərbaycan 
dövlət müstəqilliyini bərpa 
etdikdən sonra elə bir məsələ 
olmayıb ki, bu iki dövlət 
orada həmrəylik nümayiş 
etdirməsin. Bütün məsələlərdə 
Azərbaycanla Türkiyə bir-
birilərinin yanında, bir-birilərinə 

arxa-dayaq olub. Elə götürək 
son iyul hadisələrini. İşğalçı və 
təcavüzkar Ermənistanın açıq 
və növbəti təxribatı nəticəsində 
Azərbaycan–Ermənistan 
sərhədinin Tovuz istiqamətində 
gərginlik yaşandı. Azərbaycana 
yenə də ilk və birmənalı 
dəstəyini ifadə edən qardaş 
Türkiyə oldu. 

Türkiyə birmənalı şəkildə 
Azərbaycanın yanında olduğu-
nu, Qarabağ məsələsində onu 
dəstəklədiyini və münaqişənin 
ədalətli həlli üçün istənilən 
dəstəyi verəcəyini bəyan etdi. 
Bundan cəmi bir neçə gün sonra 
Azərbaycanda qardaş Türkiyə 
ordusu ilə növbəti birgə hərbi 
təlimlər başlandı və uğurla başa 
çatdı. Bütün dünya, o cümlədən, 
düşmənlər də bir daha gördülər 
ki, Azərbaycanla Türkiyə ətlə 
dırnaq kimidir, onları bir-
birindən ayırmaq olmaz və bu, 
mümkün deyil. Eyni zamanda, 
elə bu günlərdə Azərbaycan 
tərəfindən Türkiyəyə böyük 
dəstək ifadə olundu. 

Yunanıstanın ölkəmizdəki 
yeni səfirini qəbul edən dövlət 
başçımız Şərqi Aralıq dənizi 
bölgəsində Yunanıstanla 
Türkiyə arasında yaşanan 
gərginliyə toxunaraq, birmənalı 
şəkildə Türkiyəyə dəstəyini 
ifadə etdi: “Toxunmaq istədiyim 
sonuncu məsələ Türkiyə və Yu-

nanıstan arasında Şərqi Aralıq 
dənizi regionunda bu yaxınlarda 
baş verən gərginlikdir. Sizə 
deyə bilərəm və bu sirr deyil 
ki, Türkiyə təkcə bizim dost və 
tərəfdaşımız yox, bizim üçün 
qardaş ölkədir”. Azərbaycan 
Prezidenti qətiyyətli şəkildə 
bildirdi ki, biz heç bir 
tərəddüd etmədən Türkiyəni 
dəstəkləyirik və bütün hallarda 
dəstəkləyəcəyik. Çünki biz eyni 
dəstəyi türk qardaşlarımızdan 
da görürük. Onlar Azərbaycanı 
bütün məsələlərdə dəstəkləyirlər 
və biz onları bütün məsələlərdə 
dəstəkləyirik, o cümlədən, Şərqi 
Aralıq dənizində kəşfiyyat 
məsələsi ilə bağlı. 

Beləliklə, hər kəs bir daha 
anlamış oldu ki, Azərbaycan – 
Türkiyə dostluq və qardaşlığı 
maraqlar, mənfəətlər üzərində 
qurulmayıb, quru sözlərdən 
ibarət deyil, sözdə, əməldə, 
konkret fəaliyyətdədir. Bu 
günə qədər bu iki dövlət qoşa 
qanad kimi, birlikdə addımla-
yıb, birlikdə bir çox möhtəşəm 
qələbələrə, nailiyyətlərə, uğur-
lara imza atıb, bundan sonra da 
birlikdə addımlayaraq, növbəti 
parlaq qələbələrə, zəfərlərə 
imza atacaqlar.

 Kamilə ƏLİYEVA,  
Milli Məclisin deputatı, 

BDU-nun kafedra müdiri, 
professor

İqtisadi siyasətin  
yeni idarəetmə modeli

“Prezident İlham Əliyevin “Azərbaycan Respublikasında iqtisadi 
siyasətin və iqtisadi islahatların yeni idarəetmə çərçivəsinin yara-
dılması” və “Azərbaycan Respublikasının Maliyyə Sabitliyi Şurası-
nın yaradılması haqqında” Azərbaycan Respublikası Prezidentinin 
2016-cı il 15 iyul tarixli 995 nömrəli fərmanının ləğv edilməsi” barədə 
imzaladığı Fərman ölkədə aparılan davamlı islahatların növbəti 
mərhələsidir. Son illər bütün sahələri əhatə edən islahatların bəhrəsi 
artıq özünü göstərməkdədir. Kadr islahatlarının idarəetmədə ya-
ratdığı operativlik və çeviklik, sosial sahədə aparılan islahatların 
aztəminatlı ailələrin güzəranının daha da yaxşılaşdırılmasına önəmli 
təsir göstərməsi, o cümlədən, iqtisadi sahənin inkişafı vətəndaşlar 
tərəfindən böyük rəğbətlə qarşılanır. Azərbaycan Respublikasının 
İqtisadi Şurasının yaradılması islahatların yeni mərhələsidir və bu 
sənəd iqtisadi siyasətin yeni idarəetmə modelidir”. 

Azərbaycan, eyni zamanda,  güclü 
bir orduya malik ölkədir. Əsgər və 
zabitlərin hazırlığı, həm də silah-sursat 
ehtiyatlarına görə regionun ən güclü 
ordusu, məhz, bizim ordumuzdur. Cənab 
Prezident çıxışında da vurğuladığı kimi, 
bu gün Azərbaycan həm xarici, həm 
də daxili siyasətini tamamilə müstəqil 
həyata keçirən nadir ölkələrdən biridir. 
Bu siyasət Azərbaycan xalqı tərəfindən 
dəstəklənir və vətəndaşlarımız da yaxşı 
bilirlər ki, Azərbaycan xalqı gələcəkdə 
bir də heç vaxt heç kimdən asılı olmaya-
caqdır. Prezidentin Bilik Günü ilə bağlı 
müraciətində xüsusi olaraq dayanılmalı 
olan digər bir məsələ də gənclərimizin 
bəzi xarici dairələrin təsiri altına 
düşməməsi ilə bağlıdır. Prezidentimizin  
qeyd etdiyi kimi bu gün biz qloballaşma 
adı altında böyük siyasətin təzahürlərini 
görürük – gənclərin beyni bəzi xarici 
dairələr tərəfindən zəhərlənir, gənclər 
yoldan çıxarılır, onlar yalan informasi-
yalarla, böhtan, şər, təxribat xarakterli 
məlumatlarla üzləşirlər. 

Təbii ki bu cür hallara qar-
şı cəmiyyət olaraq ayıq olmalı və 
gənclərimizin kimlərinsə təsiri altına 
alınmasına imkan verməməliyik. Burada 
təkcə valideyinlərin deyil, müəllimlərin 
də üzərinə çox böyük məsuliyyət düşür. 

Hamılıqla əl-ələ verərək yeniyetmə və 
gənclərimizi milli adət-ənənələrimizə 
zidd olan, dırnaqarası dəyərlərdən 
qorumalıyıq. Gənclərimizin müstəqilliyi 
hər şeydən uca tutması, milli ruhda, 
vətənpərvər olaraq tərbiyə olunması, 
milli adət-ənənələrimizi qoruyan və 
müdafiə edən nəsil kimi yetişməsi 
üçün hər birimiz səy göstərməliyik. 
Ölkə başçısı bu istiqamətdə və eləcə də 
insanımızın rifah halının yaxılaşdırıl-
ması istiqamətində kifayət qədər vacib 
addımlar atır. 

Elə bu səbəbdəndir ki, pandemiyanın 
fəsadlarına,  neft gəlirlərimizin azalma-
sına baxmayaraq, məktəb və ali məktəb 
binalarının tikintisi davam etdirilir, heç 
bir sosial layihə ixtisar edilmir. Təkcə 
bu il ərzində vətəndaşlara təqdim olunan 
sosial paketin həcmi 5 milyona yaxın 
vətəndaşımızı əhatə etdi ki, bu da əhali 
sayı ilə müqayisədə dünyanın heç bir 
yerində rast gəlinməyən bir nümunədir. 

Bütün bunlar bir daha onu deməyə 
əsas verir ki, bu gün Azərbaycan 
artıq  90-cı illərin Azərbaycanı deyil. 

Azərbaycan bütün istiqamətlərdə dəyişib. 
İstər aparılan siyasi islahatlar olsun, istər 
məmur vətəndaş münasibətləri olsun, 
istər hakimiyyət müxalifət münasibətləri 
olsun, bütün sahələrdə dəyişikliyin 
şahidiyik. Amma bütün bunlarla yanaşı, 
təəssüf ki, dəyişməyən, daha doğrusu, 
dəyişmək istəməyən, hələ də köhnə 
təfəkkürlə yaşayan, ölkədəki müsbət 
dəyişiklikləri görmək istəməyən radikal 
Milli Şura kimi qüvvələr də mövcuddur. 
Onlar başa düşməlidirlər ki, Azərbaycan 
xalqı artıq kimin kim olduğunu kifayət 
qədər yaxşı bilir və xaricdən gələn 
sifarişlərlə fəaliyyət göstərən hər hansı 
bir qurumun onları təsir altına almasına 
imkan verməyəcək.

Yusif BAĞIRZADƏ,  
politoloq

ƏRƏB JURNALİST: Ermənistan Livandan Qarabağa  
erməni ailələrini deyil, yaxşı təlim keçmiş silahlıları köçürür

Livan erməniləri hərbi işi 
yaxşı öyrənib və sirr deyil ki, 
Azərbaycanın işğal olunmuş 
ərazilərinə köçürülmüş “ailələr” 
arasında dəstələr yaratmaq, şəhər 
və dağ landşaftı şəraitində döyüş 
əməliyyatları keçirmək baca-
rıqlarına malik təcrübəli erməni 
silahlılarının sayı çoxdur.

Ekspertin sözlərinə görə, 
bu barədə az adam yazsa da, 
Azərbaycanın işğal olunmuş 

ərazilərinə ermənilər təkcə 
Livan və Suriyadan köçürülmür: 
“Vaxtilə Misir ermənilərinin də 
Ermənistanda və Azərbaycanın 
işğal olunmuş ərazilərində hərbi 
hazırlıq keçməsi barədə sənədli 
faktlar mövcuddur”.

Əbdül Həmid Qutub bildirib 
ki, bu faktı yerli nəşrlərin birində 
jurnalist işləyən Misir ermənisi 
Üsamə Eidanın çəkdiyi sənədli 
videokadrlar da təsdiq edir. Bu 

kadrlarda Misir ermənilərinin 
Ermənistanda və Azərbaycanın 
işğal olunmuş ərazilərində hərbi 
düşərgələrdə təlim keçdiyi 
görünür.

Ərəb jurnalist qeyd edib ki, 
Ermənistan Livan ermənilərinin 
ailələrini Azərbaycanın iş-
ğal olunmuş ərazilərinə 

Ermənistanla “xristian 
həmrəyliyi” göstərən Livan 
hökumətinin dəstəyi ilə köçürür: 
“Bütün bunlar regionun demoq-
rafik tərkibinin dəyişdirilməsinə 
yönəlib”.

Ekspert vurğulayıb ki, 
BMT qətnamələrinə əsasən, 
Ermənistan Azərbaycanın 
işğal olunmuş ərazilərini azad 
etməlidir, amma buna baxma-
yaraq, bu ölkənin hakimiyyəti 
erməni diasporunun dəstəyi ilə 
bu qətnamələri icra etmir. Bu 
da düşünməyə əsas verir ki, 
nüfuzlu beynəlxalq təşkilatlar 
erməni diasporunun girovuna 
çevrilib: “Azərbaycanın işğal 
olunmuş əraziləri beynəlxalq 
hüququn, o cümlədən də BMT 
qətnamələrinin öldüyü və ya dəfn 
olunduğu yerdir”.

Ərəb ölkələrinin mövqeyinə 
gəldikdə, Ə.H.Qutub bildirib ki, 
ərəb ölkələri tərəddüdsüz şəkildə 
İslam Əməkdaşlıq Təşkilatının 
üzvü olan Azərbaycanla həmrəy-
liyini nümayiş etdirməlidir: 
“Təəssüf ki, bu gün heç bir 
ərəb ölkəsi Azərbaycanla lazımi 
həmrəylik göstərmir. Ərəb 
ölkələri Azərbaycanla həmrəylik 
və qardaşlıq nümayiş etdirən 
Türkiyəni nümunə götürərək real 
dəstək göstərməlidir”.

Ekspert hesab edir ki, 
ərəb ölkələrinin hökumətləri 
Azərbaycanla bütün məsələlərdə 
sıx əməkdaşlıq etməlidir, amma 
Azərabaycan da öz növbəsində 
ərəb ölkələrində öz diasporunu 
fəallaşdırmalıdır.

“Xalq qəzeti” 

Azərbaycan həm xarici, həm də daxili 
siyasətini tamamilə müstəqil həyata keçirir

Azərbaycan son illər ərzində müstəqil bir ölkə olaraq çox sayda 
uğurlara imza atıb. Respublikamız beynəlxalq aləmdə tanınan və 
hesablaşılan bir ölkəyə çevrilib. Heç şübhəsiz ki, Azərbaycanın 

bu səviyyəyə gəlməsində  möhtərəm Prezidentimiz İlham Əliyevin apar-
dığı daxili və xarici siyasət böyük rol oynayıb. Təsadüfi deyil ki, bu gün 
Azərbaycanın iqtisadi potensialı və maddi ehtiyatları hər hansı bir xarici 
borca ehtiyac olmadan yaşamağa və inkişaf etməyə imkan verir. 

Sumqayıt Kimya Sənaye Parkının (SKSP) qısa müddətdə 
əldə etdiyi göstəricilər ölkəmizdə milli istehsalın və 
qeyri-neft ixracının formalaşmasından xəbər verir. Yeri 
gəlmişkən, ötən ilin birinci yarım ili ərzində burada 258 
milyon manatlıq məhsul istehsal edilmişdisə, bu ilin mü-
vafiq dövründə 2 dəfə çox – 534 milyon manatlıq məhsul 
buraxılıb. İxrac isə 2019-cu ilin ilk 6 ayındakı rəqəmlə 
(121 milyon manat) müqayisədə 1,5 dəfə artaraq 2020-ci 
ilin birinci yarısında 182 milyon manat təşkil edib.

Prezident İlham Əliyevin Peşə Təhsili Mərkəzinin açılı-
şında iştirakı bir daha onu göstərir ki, iqtisadi subyektlərin 
fəaliyyətində peşəkar kadrların hazırlanmasının yeni müasir, 
innovativ yanaşmaların öyrənilməsinə xüsusi təsiri olacaqdır. Bu 
fikirləri Milli Məclisin deputatı Məzahir Əfəndiyev bildirib.Azərbaycan Prezidenti İlham Əliyevin fərmanı ilə 

4 il əvvəl yaradılmış Maliyyə Sabitliyi Şurası ləğv 
edilərək, əvəzində yeni struktur – Azərbaycan Res-

publikasının İqtisadi Şurası yaradılıb. İqtisadi Şura yeni bir 
platforma olaraq, dünya və milli iqtisadiyyat üçün mürəkkəb 
bir dövrdə ən çətin tapşırıqları kollegial şəkildə müzakirə 
etmək, ortaq məxrəcə gəlmək üçün əlverişli institutdur. Bu 
barədə söz düşəndə, Milli Məclisin Aqrar siyasət komitəsinin 
sədri Tahir Rzayev dedi:

Dövlətlərarası münasibətlər, əlaqələr, siyasət təkcə 
maraqlar, mənfəətlər, çıxarlar üzərində qurulmur, 
burada digər vacib məqamlar, cəhətlər də mühüm rol 
oynayır. Bu cəhətlər isə kök, ruh, qan, dil eyniliyinə 
bağlanır, onlardan ibarət olur. Bu gün Azərbaycanla 
qardaş Türkiyə də məhz ruhən, mənən bir-birinə bağ-
lıdır. Onları qan, can, ruh, kök, tarix, ortaq dəyərlər 
bir-birinə qırılmaz və sıx tellərlə bağlayır.

Milliyyətcə ərəb olan araşdırmaçı jurnalist, Cənubi Qaf-
qaz üzrə ekspert Əbdül Həmid Qutub bildirib ki, Ermənistan 
Livandan Azərbaycanın işğal olunmuş ərazilərinə erməni 
ailələrini deyil, yaxşı təlim keçmiş erməni silahlılarını köçü-
rür. Ekspert qeyd edib ki, Livan erməniləri 1970-1980-ci illər 
vətəndaş müharibəsi zamanı müsəlman ərəblərə, eləcə də 
digər azlıqlara qarşı amansız cinayətlər törədiblər.

